
iii. dön muar-koosten faan döndiar meedien tu deken, wat 

regjunool- of manerhaidspriaken brük, wan det rocht en 

bihalep för dön meedien algemian föörsen hee, of 

iv. dön bestunen reeglingen för bihalep för audiovisuell 

produktjuunen uk für regjunool- of manerhaidspriaken tu 

brüken; 

e. a ütjbilding faan journalisten an ööder personool för meedien tu 

stipin, wat regjunool- of manerhaidspriaken brük. 

2. Dön ferdrachsparteíen ferplachte jo, de frei an direkt emfang faan radio- an 

femseeprogramen ütj naibüürlunen uun en spriak seekertustelen, wat jüst 

so of uun en eenelk aard üüs det regjunool- of manerhaidspriak brükt wurt, 

an det ferbriadin faan radio- an fernseeprogramen ütj dön naibüürlunen 

uun so'n spriak ei tu behanrin. Widj er ferplacht jo jo, seekertustelen, det 

det freihaid a meening tu saien an det frei ferbriadin faan informatjuunen 

uun dön prentmeedien uun en spriak, wat jüst so of uun en eenelk aard üüs 

det regjunool- of manerhaidspriak brükt wurt, ei beknaapet wurt. Auer det 

benatigin faan dön apfeerden freihaiden, plachten an feruunswurding mä 

ham naamt, kön at oner hög, faan't gesets föörsen föörskraften, 

bedingingen, beknaapingen of strooftrüüwingen, faal, wat uun en 

demokraatsk seelskap uun't interes faan a nationool seekerhaid, a 

stoodsgrensen of a öfentlik seekerhaid, för't aprochthualen faan a ordning 

an at ferhanrin faan ferbreegen, det skülin faan sünjhaid an morool, det 

skülin faan a gud ruuf of rochten faan öödern ei mast wurd kön, am det 

ferbriadin faan fertrauelk tisingen tu ferhanrin of det uunsen an 

ünparteilikhaid faan a rochtspreeging seekertustelen. 

3. Dön ferdrachsparteien ferplachte jo, seekertustelen, det det intres faan a 

spreegern faan regjunool- of manerhaidspriaken ban a greemien, wat at 

felicht jaft an wat paasent tu a gesetsen skeeben san, wat för't seekerstelen 

faan a freihaid an pluralismus faan a meedien feruunswurdelk san, 

fertreeden san of mäbetoocht wurd. 



Artikel 12 - Kultüürelsk werk an iinrachtingen 



1. För det kultüürelsk werk an iinrachtingen - fööraal uk biblioteeken, video- 

teeken, kultüür-zentren, museen, archiifen, akademien, teooter an kinoos 

oober uk literatüür an filmproduktjuunen, traditjunelsk kultüürelsk 

ütjdrükswiisen, festivals an a kultüürindustriien, huartu uk det benatgin 

faan nei technoologiien hiart - ferplachte jo dön ferdrachsparteien, uun det 

regjuun, huar sok spriaken brük wurd, sowidj stoodelk steeden diarauer- of 

mäturiaden tu haan: 

a. tu dön aanj fuarmen faan ütjdrükswiisen faan regjunool- of 

manerhaidspriaken an det initiatiif diartu tu turiaden an a tugung tu 

dön uun döndiar spriaken skeeben Werken tu stipin; 

